
ABSTRAK 

Pembelajaran kognitif, psikomotor dan afektif merupakan pembelajaran 
yang perlu ditekankan dalam konteks pengajaran dan pembelajaran di institusi-
institusi pengajian tinggi. Ketiga-tiga aspek pembelajaran tersebut amat penting 
bagi melahirkan graduan yang mempunyai ketrampilan yang tinggi dari segi 
kreativiti, berinovatif, berkaliber, berkompetensi serta mempunyai motivasi 
kendiri yang tinggi. Kajian ini adalah satu kajian untuk menilai kualiti 
pengalaman pembelajaran pelajar-pelajar Saijana Muda Kejuruteraan Elektrik di 
KUiTTHO. Kajian ini meninjau pengalaman pembelajaran di dalam kelas dan di 
makmal/bengkel dari aspek pembelajaran kognitif, psikomotor dan afektif. 
Responden terdiri daripada empat puluh orang pelajar Saijana Muda Kejuruteraan 
Elektrik semester akhir yang dipilih secara rawak. Instrumen yang digunakan 
dalam kajian ini ialah jenis soal selidik di mana penilaian dilakukan berdasarkan 
persepsi responden terhadap pengalaman pembelajaran yang ditempuhi sepanjang 
pengajiannya serta menjalankan sesi temubual dengan beberapa orang responden. 
Data-data yang dikumpulkan, dianalisis menggunakan SPSS version 11.0 yang 
melibatkan skor min dan sisihan piawai. Dapatan kajian menunjukkan kualiti 
keseluruhan pengalaman pembelajaran pelajar adalah di tahap sederhana (skor 
min = 3.49). Bagi pengalaman pembelajaran di dalam kelas dan makmal, 
kualitinya adalah di tahap sederhana (skor min = 3.31 dan 3.67 masing-masing). 
Sementara kualiti keseluruhan pengalaman pembelajaran dari aspek kognitif, 
psikomotor dan afektif juga berada di tahap sederhana (skor min = 3.50, 3.39 dan 
3.57 masing-masing). Oleh itu, berdasarkan kualiti pengalaman pembelajaran 
pelajar yang sederhana ini, pengkaji telah membina satu produk cadangan iaitu 
Sistem Senarai Semak Kualiti Pengajaran dan Pembelajaran bagi membantu pihak 
pengurusan akademik KUiTTHO meningkatkan kualiti pengajaran dan 
pembelajaran dari ketiga-tiga aspek kognitif, psikomotor dan afektif. 

ABSTRACT 

Cognitive, psychomotor and affective aspects of learning are the effective 
recipes in producing competent students in higher learning institutions. The three 
aspects are vital to produce undergraduates which posses high self-credibility in 
creativity, innovations, caliber, competence and also high self-motivation. This 
study has evaluated the learning experiences of Electrical Engineering Bachelor 
students at KUiTTHO. This study explores the perceptions of student in both the 
classroom and laboratory learning experiences from the three aspects of cognitive, 
psychomotor and affective learning. Respondents for this study involved 40 final 
semester students of Bachelor in Electrical Engineering, which were chosen 
randomly. By using questionnaires, the evaluations were based on the perception 
of respondents towards the learning experiences. The data was also collected from 
interview session with several respondents. The data collected were then analyzed 
using 'Statistical Packages for Social Sciences' (SPSS) version 11.0 which were 
represented by mean scores and standard deviation. The findings shows that the 
overall quality of learning experiences for Electrical Engineering Bachelor 
students at KUiTTHO were at a moderate level (mean score = 3.49). As for the 
learning experiences in class and laboratory, they were also at the same level 
(mean score of 3.31 and 3.67 respectively). Hence, for the overall quality for 
learning experiences in the aspect of cognitive, psychomotor and affective are also 
at the moderate level (mean score of 3.50, 3.39 and 3.57 respectively). Based on 
this study, the researcher has developed a Teaching And Learning Quality 
Checklist System. This product is to be proposed to the KUiTTHO academic 
management in order to upgrade the quality of teaching and learning. 

BAB I 

P E VD A BX L U A N 

Bab ini akan menekankan perkara-perkara penting yang perlu ada dalam 
membuat penyelidikan. Di antara perkara-perkara yang dibincangkan dalam tajuk 
ini adalah latar belakang masalah. penyataan masalah. persoalan kajian, objektif 
kajiaiL skop kajian, kerangka teori, kepentmgan kaj ian dan batasan kajian. 

1.1 Pengenalan 

Pendidikan merupakan jentera yang penting dalam pembangunan manusia. 
Memandangkars manusia akan bergerak ke arah negara perindustrian ma ju dan 
bersaing dalam perdagangan antarabangsa, adalah penting sistem pendidikan. 
teruiama pendidikan teknik dan vokasional meningkatkan keupayaannya untuk 
mengeluarkan pelajar-pelajar sekolah atau graduan yang boleh dilatih hingga ke 
tahap kualiti dunia (Abdul Shukor, 1996). 

Sebuah negara yang mempunyai wawasan, memerlukan anggota masyarakat 
yang berkebolehan, berkemampuan, berdaya saing dan tahan uji. Sehubungan 
dengan itu, pembangunan sesebuah negara perlu didahului dengan pembangunan 
insan kerana j ika rakyat tidak mempunyai kebolehan, tidak berkemampuan, tidak 

berfikiran kreatif dan kritis, tidak mempunyai daya tahan dan saing, mereka tidak 
akan berusaha ke arah kemajuan negara. Dalam erti kata yang mudah, negara ingin 
melahirkan generasi yang berkualiti dalam menghadapi alaf bam ke 21. Perdana 
Menteri Malaysia, Dato Seri Dr. Mahathir Mohamed telah mencetuskan idea 
Wawasan 2020 yang melahirkan hasrat membangunkan negara dalam acuan sendiri. 
Ini bermakna Perdana Menteri berkehendakkan negara Malaysia yang membangun 
bukan hanya dalam aspek ekonomi tetapi juga menyeluruh dalam semua dimensi : 
ekonomi, politik, sosial, spiritual, psikologi, pendidikan dan kebudayaan (Christine 
Stanislaus Kinsik, 1999). 

Pendidikan formal adalah merupakan aktiviti pengajaran dan pembelajaran 
yang diadakan di dalam kelas. Aktiviti ini melibatkan dua pihak iaitu pihak guru 
selaku penyampai ilmu dan pihak pelajar selaku penerima ilmu. Kerap berlaku di 
mana sesuatu pengajaran itu tidak dapat diterima atau difahami oleh sebilangan 
pelajar di atas sebab-sebab tertentu. Oleh itu guru-guru atau para pendidik yang 
menghargai potensi-potensi pelajar adalah guru atau pendidik yang akan 
menyemaikan benih pertumbuhan idea-idea yang bijak dan asli iaitu menggerakkan 
jentera berfikir pelajar. Bila seorang guru atau pendidik terlibat dalam memberi 
wajah dan corak baru bagi pengetahuan yang telah diperolehi, ia juga merupakan 
penggalak tingkah laku kreatif pelajar (Lim Siew Hong, 2000). 

Oleh itu pembelajaran kognitif, psikomotor dan afektif amatlah ditegaskan di 
universiti memandangkan pentingnya melahirkan graduan yang berketrampilan di 
mana mereka boleh berfikir dan menyumbang idea mereka untuk memajukan 
masyarakat. Universiti sebagai menara gading memerlukan graduan yang 
mempunyai kaliber yang tinggi, kreatif, inovatif dan berkompetensi. 

1.2 Latarbelakang Masalah 

Pencapaian dan prestasi pelajar yang sedang belajar di universiti amatlah 
dititikberatkan agar dapat melahirkan tenaga pekeija mahir yang profesional dan 
mantap apabila tamat pengajian nanti. Namun begitu, didapati senario pelajar yang 

memperolehi keputusan yang cemerlang amatlah sedikit. Lebih meruncing apabila 
ianya melibatkan pelajar-pelajar yang mengambil jurusan kejuruteraan (Engku Intan 
Norazlin, 2001). 

Kajian ini mengkaji kualiti pengalaman pembelajaran pelajar Kejuruteraan 
Elektrik Kolej Universiti Teknologi Tun Hussein Onn (KUiTTHO) dalam 
mengaplikasikan pembelajaran kognitif, psikomotor dan afektif semasa di dalam 
tempoh pengajian mereka. 

Kursus kejuruteraan merupakan kursus yang amat berat dan memerlukan 
pelajar yang benar-benar mantap di dalam mengambil jurusan ini. Di dalam 
mengejar era teknologi tinggi, Malaysia sebagai sebuah negara membangun 
memerlukan jurutera-jurutera tempatan yang cemerlang dari segi pencapaian 
akademik dan sahsiahnya agar dapat memberi idea yang bernas di dalam membantu 
membangunkan teknologi di negara kita (Engku Intan Norazlin, 2001). 

Penyataan di atas ini amat bersesuaian dan selaras dengan misi KUiTTHO 
iaitu: 

" Untuk melahir dan melatih ahli teknologi dan profesional yang kreatif, 
inovatif kompeten dan bertanggungjawab serta mampu mengaplikasi, 
meneroka dan meneraju teknologi baru melalui pengajaran dan 
penyelidikan bertaraf dunia yang bertunjangkan konsep tauhid untuk 
kesejahleraan sejagat. " 

(Buku Istiadat Pemasyhuran Canselor Dan Majlis Konvokesyen Pertama, 2002) 

Graduan kejuruteraan yang mempunyai keputusan dan prestasi pembelajaran 
cemerlang serta berkompetensi akan menunjukkan prestasi khidmat profesional 
yang cemerlang dan rekod itu penting bagi mereka untuk memohon status Jurutera 
Profesional atau menyambung pengajian di peringkat sarjana dan seterusnya doktor 
falsafah (Engku Intan Norazlin, 2001). 

De Simore dan Harris (1998) mengakui bahawa dalam usaha 
membangunkan sumber manusia, pembelajaran merupakan aspek penting melalui 

proses interaksi antara dorongan dalaman dalam diri seseorang individu dengan 
persekitaran seseorang individu mampu memperolehi dan meningkatkan kemahiran, 
pengetahuan dan sikap. Bagaimanapun manusia belajar dengan kadar berbeza. Ada 
orang berkembang dengan cepat berbanding dengan yang lain, malahan ada individu 
yang berkembang pada kadar yang berbeza walaupun dalam program yang sama. 
Oleh itu, adalah penting bagi sesebuah organisasi mengenai pasti bagaimana 
seseorang menerima dan memproses informasi yang berada di persekitarannya. 
Manusia akan dapat dengan mudah informasi jika sekiranya manusia menggunakan 
cara penerimaannya sendiri kerana jika berlaku sebaliknya, manusia masih juga 
boleh menerima informasi tersebut tetapi akan lebih mudah melupakan apa yang 
telah diterimanya. 

Ramai pendidik mengharapkan para pelajar mereka berfikir secara kreatif 
dan kritis dalam menyiapkan tugasan atau projek dan menyelesaikan permasalahan 
yang diberikan tetapi gagal untuk memperkenalkan pelbagai pendekatan 
pembelajaran bagi membantu pelajar mencapai tahap yang dikehendaki (Christine 
Stanislaus Kinsik, 1999). Terutama dalam bidang kejuruteraan sendiri dari segi 
proses pembelajaran kognitif, ia lebih menumpukan serta menekankan kepada 
penyelesaian masalah, domain pembelajaran kritikal yang biasanya kaedah ini 
banyak digunakan dalam Matematik dan yang paling penting adalah kreativiti (Lim 
Siew Hong, 2000). Penyataan di atas disokong oleh Denning (1992) yang 
menegaskan bahawa jurutera akan datang mesti kompeten dalam asas kejuruteraan, 
menjadi pendengar yang berkebolehan atau berkemahiran segala yang berkaitan 
dengan pelanggannya, bekeija keras dalam menguruskan sesuatu keija demi 
kepuasan pelanggannya. Ini bermaksud jurutera akan datang bukan sekadar hanya 
mengetahui teori sahaja tetapi mereka juga perlu menyiapkan diri dalam segala 
aspek kemahiran seperti kemahiran mendengar, berkomunikasi dan psikomotor. 

O' Connor (1998) pula menyatakan bahawa kurangnya peluang melibatkan 
para pelajar di peringkat pendidikan tinggi daripada pelbagai pendekatan 
pembelajaran adalah kesilapan yang sangat ketara. Maksudnya kegagalan para 
pendidik untuk melibatkan pelajar secara aktif dalam proses pengajaran dan 
pembelajaran akibat kurangnya penggunaan pelbagai pendekatan pembelajaran yang 
menepati keperluan pelajar adalah satu kesilapan yang sering kali wujud di pusat 
pengajian. 

Dalam mewujudkan kualiti dalam pendidikan adalah dengan menentukan 
kewajaran matlamat pembelajaran dan memastikan pelajar boleh mencapainya. Dua 
perkara yang perlu ditekankan menurut 0 ? Connor (1998) adalah sepeni berikut: 

(i) Bagi guru, membezakan di antara pelbagai jenis pembelajaran dan 
mengetahui bagaimana membantu pelajar mencapai matlamat 
pembelajaran mereka. 

(ii) Membezakan di antara gaya pembelajaran yang digemari oleh 
pelajar dan menyesuaikan suasana pengajaran dengannya. 

Ringkasnya, O' Connor (1998) mentakrifkan bahawa pendidikan yang 
berkualiti adalah pendidikan yang mampu membawa pelajar mengaplikasikan secara 
kreatif dan kritis serta menghubungkaitkan pengetahuan dengan pengalaman sedia 
ada dalam menyelesaikan masalah sehari-hari. 

Walaupun telah banyak kajian yang melibatkan pembelajaran khususnya 
dalam mata pelajaran kejuruteraan yang dilakukan di Malaysia, namun tidak banyak 
kajian dilakukan ke atas pengalaman pembelajaran pelajar universiti dari segi 
pembelajaran kognitif, psikomotor dan afektif. 

Oleh yang demikian, kajian ini amat penting di dalam mengenai pasti dan 
menilai kualiti pengalaman pembelajaran dari aspek-aspek pembelajaran kognitif, 
psikomotor dan afektif yang dilalui atau ditempuhi oleh pelajar-pelajar Sarjana 
Muda Kejuruteraan Elektrik di KUiTTHO ini. 

1.3 Penyataan Masalah 

KUiTTHO merupakan salah satu pusat pengajian tinggi awam yang 
berteraskan jurusan teknologi dan kejuruteraan. Jurusan kejuruteraan elektrik 
merupakan salah satu jurusan kejuruteraan yang ditawarkan. Dalam usaha untuk 
mencapai misi universiti, pembelajaran yang baik perlu dititikberatkan dan 
penyelidikan mengenai pengalaman pembelajaran pelajar-pelajar universiti di 

PTTA
PERPUS

TAKAAN
 TUNKU

 TUN A
MINAH



Malaysia khususnya amatlah kurang. Kajian ini adalah untuk melihat sama ada 
pengalaman pembelajaran yang dilalui oleh pelajar-pelajar mempunyai 
keseimbangan ketiga-tiga aspek iaitu kognitif, psikomotor dan afektif dalam 
pembelaj arannya. 

Walau bagaimanapun, Siti dan Nor Azizah (1995) dalam Aede Hatib (1999) 
menegaskan bahawa wujud institusi-institusi pendidikan teknik dan vokasional yang 
terlibat di bidang vokasional dan teknikal hanya menitikberatkan kursus-kursus 
berbentuk teori sahaja dan amat kurang menekankan aspek amali terutamanya keija-
kerja amali di kilang atau sektor perindustrian terutamanya pelajar di sekolah teknik 
dan vokasional. Pendidikan teknik dan vokasional kurang melengkapkan pelajar 
dengan kemahiran yang betul dan secukupnya untuk pekeijaan kerana tidak ada 
perhubungan dengan suasana keija. 

Oleh yang demikian, kajian ini mengkaji kualiti pengalaman pembelajaran 
dari aspek kognitif, psikomotor dan afektif bagi pelajar-pelajar Saijana Muda 
Kejuruteraan Elektrik di KUiTTHO. Kajian ini juga mengkaji pengalaman 
pembelajaran tersebut di dua lokasi yang berbeza iaitu pengalaman pembelajaran 
ketika di dalam kelas dan di makmal/bengkel. 

1.4 Persoalan Kajian 

Berdasarkan kepada penyataan masalah maka persoalan-persoalan kajian 
yang ingin dijawab dalam kajian ini adalah seperti berikut: 

(i) Sejauh manakah kualiti pengalaman pembelajaran pelajar-pelajar 
Saijana Muda Kejuruteraan Elektrik KUiTTHO di dalam kelas dari 
aspek pembelajaran kognitif, psikomotor dan afektif? 

(ii) Sejauh manakah kualiti pengalaman pembelajaran pelajar-pelajar 
Sarjana Muda Kejuruteraan Elektrik KUiTTHO di dalam 
makmal/bengkel dari aspek pembelajaran kognitif, psikomotor dan 
afektif? 

(iii) Sejauh manakah kualiti keseluruhan pengalaman pembelajaran 
pelajar-pelajar Saijana Muda Kejuruteraan Elektrik di KUiTTHO? 

Objektif Kajian 

Penyelidikan ini mempunyai empat (4) objektif utama iaitu:-

(i) Untuk menilai kualiti pengalaman pembelajaran kognitif, psikomotor 
dan afektif pelajar Saijana Muda Kejuruteraan Elektrik KUiTTHO 
ketika di dalam kelas. 

(ii) Untuk menilai kualiti pengalaman pembelajaran kognitif, psikomotor 
dan afektif pelajar Saijana Muda Kejuruteraan Elektrik KUiTTHO 
ketika di dalam makmal/bengkel. 

(iii) Untuk menilai kualiti keseluruhan pengalaman pembelajaran pelajar-
pelajar Saijana Muda Kejuruteraan Elektrik di KUiTTHO. 

(iv) Memberi cadangan kepada pihak pengurusan akademik KUiTTHO 
khususnya di kalangan pensyarah kejuruteraan untuk meningkatkan 
kualiti pengajaran dan pembelajaran. 

Skop Kajian 

Pengkaji hanya mengkaji perkara yang disenaraikan seperti berikut:-

(i) Pembolehubah-pembolehubah yang dinyatakan di dalam persoalan 
kajian iaitu pembelajaran dari aspek kognitif, psikomotor dan afektif 
pelajar di dalam kelas dan di makmal/bengkel. 

(ii) Ketiga-tiga aspek yang dinyatakan di atas hanya di kalangan pelajar 
Saijana Muda Kejuruteraan Elektrik di KUiTTHO sahaja. 

(iii) Pelajar terdiri daripada pelajar semester akhir pengajian yang telah 
menjalani latihan industri kerana mereka telah banyak melalui 
pelbagai pengalaman pembelajaran di KUiTTHO. 

1.7 Kerangka Teori 

Kerangka teori kajian yang ditunjukkan dalam Rajah 1.1 terdiri daripada dua 
indikator utama yang merujuk kepada pengalaman pembelajaran di dalam kelas dan 
pengalaman pembelajaran di dalam makmal/bengkel. Di bawah indikator-indikator 
utama tersebut terdapat tiga lagi indikator penting iaitu pengalaman pembelajaran 
dari aspek pembelajaran kognitif, psikomotor dan afektif. 

Kriteria-kriteria bagi semua indikator diadaptasi daripada Boon Pong Ying 
dan Ragbir Kaur (1998), Chong Fung Yen (2001), Perry (1982/1996), Taksonomi 
Kognitif Bloom (1956) dalam Mohd. Najib (2001), Omardin (1999), M. Najib 
(1997), Izlin Zuriani (2002), Rus Nani, et al. (1999), Hanizam (1999), Taksonomi 
Psikomotor Simpson (1972) dalam Mohd. Najib (2001), Taksonomi Afektif 
Krathwohl (1964) dan Grondlund (1970) dalam Mohd. Najib (2001) dan Norliza 
(2000). 

Pengkaji menggunakan kaedah penyelidikan secara tinjauan dan maklumat-
maklumat dikumpul dengan menggunakan borang soal selidik. Setelah 
memperolehi data-data, pengkaji melakukan analisis statistik untuk menilai kualiti 
pengalaman pembelajaran yang diamalkan oleh para pelajar dari aspek kognitif, 
psikomotor dan afektif. Analisis dilakukan setelah data-data yang diperlukan 
dikumpul dan dipersembahkan dalam bentuk jadual mengikut kesesuaian. Kajian 
ini berakhir di bahagian kesimpulan setelah dapatan kajian diperolehi. Pengkaji 
akan menggunakan maklumat yang ada untuk menjawab semua soalan kajian yang 
diutarakan dalam bahagian soalan kajian. 

Rajah 1.1 : Kerangka Teori 

1.8 Kepentingan Kajian 

Kajian diharapkan dapat memberikan maklumat baru berkaitan pengalaman 
pembelajaran pelajar dari aspek kognitif, psikomotor dan afektif supaya dapat 
meningkatkan akademik di samping menanamkan keyakinan dalam diri pelajar. 
Selain itu, dapatan kajian boleh dijadikan asas untuk para pensyarah merancang 
proses dan suasana pengajaran dan pembelajaran yang memenuhi keperluan semua 
pihak dalam menyeimbangkan pembelajaran secara teori dan praktikal. 

Dalam erti kata lain, sekiranya pelajar dapat mengamalkan pembelajaran 
kognitif, psikomotor dan afektif secara berterusan ini akan dapat membantu pihak 
institusi pengajian tinggi seterusnya negara dalam melahirkan para graduan dan 
sumber tenaga manusia yang berkualiti di taraf dunia bersesuaian dengan matlamat 
negara yang sedang menuju negara sains dan teknologi serta perindustrian dalam 
merealisasikan Wawasan 2020. 

1.9 Batasan Kajian 

Kajian ini tertumpu kepada pelajar semester akhir Saijana Muda 
Kejuruteraan Elektrik KUiTTHO sahaja terhadap pengalaman pembelajaran 
kognitif, psikomotor dan afektif yang telah mereka praktikkan semasa di dalam 
pengajian di institusi tersebut. 

1.10 Definisi Istilah Dan Pengoperasian 

Istilah yang digunakan dalam kajian ini berkaitan dengan kualiti, 
pengalaman pembelajaran, pembelajaran kognitif, pembelajaran psikomotor, 
pembelajaran afektif, pembelajaran di dalam kelas, pembelajaran di 

makmal/bengkel, kualiti keseluruhan pengalaman pembelajaran. sarjana muda dan 
kejuruteraan adalah didefinisikan secara opcrasional mengikut konteks kajian ini 

1.10.1 Kualiti 

Kualiti menurut Kamus Dewan (1994, 714) adalah darjah kccemerlangan 
biasanya yang tinggi dan mutu. Mokhtar Abdullah (1996) pula mendefinisikan 
bahawa kualiti adalah sesuatu yang memuaskan hati pelanggan. Walau 
bagaimanapun, dalam konteks kajian ini maksud kualiti diadaptasi daripada Buku 
Panduan Pengenalan MS ISO 9001 : 2000 Kepada Semua Staff Pengurusan Dan 
Profesional KUiTTHO (2001). Kualiti yang dimaksudkan adalah merupakan tahap 
di mana satu set ciri-ciri atau sifat semulajadi yang dapat memenuhi keperluan dan 
kepuasan pelajar. 

1.10.2 Pengalaman Pembelajaran 

Di dalam kajian ini, pengalaman pembelajaran merupakan aspek penting 
mengapa kajian ini dijalankan iaitu untuk menilai pembelajaran daripada aspek 
kognitif, psikomotor dan afektif di dalam kelas dan di makmal/bengkel 

1.10.2.1 Pembelajaran Kognitif 

Pern' (1982/1996) mentakrifkan bahawa pembelajaran k o u n m f ini 
dikatakan sebagai kefahaman intelek atau 'kerja otak'. Belajar bagaimana hendak 
menyelesaikan masalah dalam mata pelajaran kejuruteraan d e n g a n teiap s e p c m 
untuk mcnukarkan unit-unit ukuran yang diberikan. Dalam konteks kajian ini. 

pembelajaran kognitif berdasarkan kepada enam tahap penting iaitu pengetahuan, 
kefahaman, penggunaan, analisis, sintesis dan penilaian sebagaimana yang telah 
disenaraikan dalam Taksonomi Kognitif Bloom (1956) dalam Mohd. Najib (2001). 

1.10.2.2 Pembelajaran Psikomotor 

Perry (1982/1996) menyatakan bahawa pembelajaran psikomotor ini 
dikatakan sebagai pembelajaran yang mempengaruhi perkembangan kecekapan 
fizikal. Dalam konteks kajian ini, pembelajaran psikomotor berdasarkan tujuh tahap 
penting sebagaimana yang telah disenaraikan dalam Taksonomi Psikomotor 
Simpson (1972) dalam Mohd. Najib (2001) iaitu pengamatan, persediaan, 
pergerakan terkawal, mekanisme, pergerakan khusus, penyesuaian dan keaslian. 

1.10.2.3 Pembelajaran Afektif 

Perry (1982/1996) mendefinisikan bahawa pembelajaran afektif ini 
dikatakan sebagai sesuatu yang terutamanya berhubung dengan sikap. Dalam 
konteks kajian ini, pembelajaran afektif berdasarkan kepada lima tahap penting di 
bawah pembelajaran ini iaitu penerimaan, bertindak balas, menghargai, organisasi 
dan perwatakan sebagaimana yang telah disenaraikan dalam Taksonomi Afektif 
Krathwohl (1964) dan Grondlund (1970) dalam Mohd. Najib (2001). 

1.10.2.4 Pembelajaran Di Dalam Kelas 

Boon Pong Ying dan Ragbir Kaur (1998) menegaskan bahawa 
pembelajaran di kelas merupakan pembelajaran formal bertujuan untuk 

mengembangkan aspek kognitif (mental dan pemikiran), afektif (nilai dan sikap), 
dan psikomotor (kemahiran fizikal dan koordinasi). Ketiga-tiga aspek tersebut perlu 
dikembangkan dan diamalkan dalam meningkatkan kecemerlangan pembelajaran 
terutama dalam mata pelajaran kejuruteraan. Sebagai contoh para pensyarah 
mengemukakan soalan-soalan yang boleh membuka minda pelajar untuk dijawab 
dan pelajar dapat memberikan maklum balas. Pembelajaran yang efektif adalah 
pembelajaran yang mengamalkan komunikasi dua hala. 

1.10.2.5 Pembelajaran Di Dalam Makmal / Bengkel 

Pembelajaran di makmal ini didefinisikan sebagai pembelajaran yang lebih 
menumpukan kepada kecekapan seseorang dalam menggunakan kemahiran teknikal 
sama ada daripada pembacaan atau pengetahuan yang sedia ada dan bersesuaian 
dengan teori yang dipelajari (Perry, 1982/1996). Dalam konteks kajian ini, 
pembelajaran di makmal seharusnya dapat membantu pelajar meningkatkan 
kemahiran teknikal, meningkatkan kefahaman teori serta melatih diri melaksanakan 
sesuatu keija dengan sikap yang positif. 

1.10.2.6 Kualiti Keseluruhan Pengalaman Pembelajaran 

Dalam konteks kajian ini kualiti keseluruhan pengalaman pembelajaran 
adalah tahap yang memenuhi keperluan pelajar yang merangkumi ketiga-tiga aspek 
kognitif, psikomotor dan afektif. 

1.10.3 Sarjana Muda 

Merupakan responden yang dipilih secara khusus oleh pengkaji, yang mana 
dalam konteks kajian, hanya pelajar Saijana Muda Kejuruteraan Elektrik di 
KUiTTHO sahaja yang dipilih untuk dikaji. 

1.10.4 Kejuruteraan 

Merupakan salah satu kursus yang berkonsepkan sains dan teknologi yang 
ditawarkan di KUiTTHO dan pengkaji akan mengkaji pelajar kejuruteraan elektrik 
semester akhir pengajiannya di universiti ini. 

Kesimpulannya definisi operasional ini menjurus kepada tajuk kajian iaitu 
"Kualiti Pengalaman Pembelajaran Pelajar-Pelajar Sarjana Muda Kejuruteraan 
Elektrik Di KUiTTHO Dari Aspek Pembelajaran Kognitif, Psikomotor Dan Afektif ' 
serta persoalan kajian yang telah disenaraikan. 

1.11 Ringkasan 

Secara keseluruhan, bab ini membincangkan berkaitan pengenalan kepada 
kajian yang dijalankan. Gambaran awal mengenai kajian yang telah diperihalkan 
dalam bab ini akan dijelaskan dalam bab yang seterusnya. 

BAB n 

SOROTAN KAJIAN 

Kajian yang telah dilakukan adalah untuk mengkaji kualiti pengalaman 
pembelajaran pelajar Sarjana Muda Kejuruteraan Elektrik Kolej Universiti 
Teknologi Tun Hussein Onn (KUiTTHO). Pengalaman pembelajaran yang 
dimaksudkan adalah terdiri daripada aspek kognitif, psikomotor dan afektif. Oleh 
itu, aspek-aspek yang dikaji dibincangkan di dalam bab ini berdasarkan penyataan 
fakta dan teori yang dirujuk. 

2.1 Pengenalan 

Pembelajaran merupakan satu proses kompleks yang akhirnya berlaku di 
dalam otak seseorang. Pembelajaran akan dikatakan telah berlaku apabila seseorang 
pelajar menunjukkan peningkatan kemampuan dari segi kognitif, psikomotor dan 
afektif. Manifestasi peningkatan ini dapat dilihat melalui prestasi pencapaian 
(Engku Intan Norazlin, 2001). Mekanisme pembelajaran boleh diketahui sekali 
imbas berdasarkan model Rajah 2.1. Sebelum proses pembelajaran berlaku, pelajar 
akan berada pada keadaan awal atau tahap tertentu dari segi pengetahuan asasnya, 

kemahiran-kemahiran intelek dan motor yang ada padanya dan juga sikap yang 
didukunginya. 

Dengan bermulanya proses pembelajaran, pelajar akan beroleh masukan 
maklumat dari pelbagai sumber seperti melalui kuliah, bacaan, ulangkaji latihan 
praktik dan tidak kurang pentingnya pengalaman. Semua maklumat ini akan 
diproses dan andainya proses pembelajaran berkesan seperti yang sepatutnya 
berlaku maka pelajar akan berada pada kedudukan akhir (rujuk Rajah 2.1). Dalam 
keadaan ini pelajar patut boleh menunjukkan prestasi yang diharapkan. 

Sumber :Laporan Pensyarah UKM (1987) dalam Engku Intan Norazlin (2001) 

Ringkasnya proses pembelajaran bermula dengan mengesan dan menapis 
maklumat yang dimasukkan. Maklumat yang diterima terlebih dahulu menguja 
pelajar untuk mempunyai satu persepsi tentang apa yang diperolehi. Dari sini, 
konsepsi tentang apa yang dipelajari akan dibentuk. Kemudian hubungan di antara 
konsep akan dicari. Sebarang persepsi, konsepsi dan hubungan di antara kedua-dua 
persepsi dan konsepsi yang tercapai akan disimpan di dalam otak dan dikesan 
semula apabila diperlukan sama ada untuk perluasan pengetahuan atau penyelesaian 
masalah dalam bidang yang sama atau yang lain (Laporan pensyarah UKM (1987) 
dalam Engku Intan Norazlin, 2001). 

Di pusat pengajian tinggi seperti KUiTTHO, pelajar adalah bebas mengamal 
kebiasaan atau cara belajar mereka sendiri. Setiap individu mempunyai matlamat 

Pembelajaran berkesan keadaan awal 

Rajah 2.1 : Mekanisme Pembelajaran PTTA

yang tersendiri dalam menuntut ilmu. Apa yang jelas seseorang itu selalu 
mengharapkan apa yang dipelajari dapat digunakan. Walau bagaimanapun, menurut 
Engku Intan Norazlin (2001), perkara-perkara di bawah ini biasanya menjadi 
matlamat terbesar dalam menggunakan ilmu yang mereka perolehi:-

(i) Persediaan bagi menghadapi peperiksaan atau keija kursus yang 
setara dengannya. 

(ii) Bagi mendapatkan pekeijaan yang sesuai. 
(iii) Memperkembangkan kemajuan pemikiran dan tindakan individu 

pelajar. 
(iv) Untuk mengisi kepuasan dan keseronokan menjadi seorang yang 

berpelajaran. 

2.2 Pengalaman Pembelajaran Dari Aspek Kognitif, Psikomotor Dan 
Afektif 

Pengalaman memainkan peranan penting dalam meningkatkan prestasi 
pembelajaran tidak kira walau di mana jua kita berada. Pengalaman merupakan 
salah satu prinsip am pembelajaran (Tyler, 1991/1991). Boon Pong Ying dan 
Ragbir Kaur (1998) menyatakan bahawa pengalaman membolehkan proses 
pembelajaran lebih kekal. Guru perlu menggunakan pengalaman sedia ada apabila 
pelajar menyampaikan maklumat. Di samping itu, pelajar juga mesti digalakkan 
untuk melibatkan diri dalam proses pembelajaran melalui pengalaman, iaitu 
melibatkan diri dalam proses pengajaran dengan merasa, menyentuh, melihat, 
menghidu dan mendengar seberapa banyak yang mungkin. 

Boon Pong Ying dan Ragbir Kaur (1998) menegaskan bahawa proses 
pembelajaran didefinisikan sebagai perubahan tingkah laku tetap yang dihasilkan 
melalui pengalaman dan bukan disebabkan oleh keadaan tubuh badan yang 
sementara. Pembelajaran boleh berlaku hasil pemerhatian, kajian dan pengajaran 
yang menimbulkan sesuatu pengalaman dan seterusnya membawa perubahan 
tingkah laku yang agak kekal. Untuk meningkatkan pengalaman pelajar, mereka 

mesti digalakkan untuk melibatkan diri dalam proses experiential learning iaitu 
merasa, melihat, menghidu bau dan menyentuh dalam konteks pengajaran dan 
pembelajaran. 

Aspek pengalaman mempunyai perkaitan yang rapat dengan kesediaan diri. 
Kesediaan diri bermaksud seseorang individu mesti bersedia dari segi mental, 
kognitif, emosi dan fizikal sebelum proses pembelajaran dapat diterima dengan 
berkesan (Boon Pong Ying dan Ragbir Kaur, 1998). 

2.2.1 Pembelajaran Kognitif 

Boon Pong Ying dan Ragbir Kaur (1998) mendefmisikan bahawa 
pembelajaran kognitif ini banyak melibatkan proses mental dan pemikiran iaitu 
pelajar akan melibatkan diri dalam proses-proses berikut: 

(i) Mengumpul maklumat. 
(") Menganalisis. 
(iii) Membuat inkuiri. 
(iv) Membuat penyelidikan tindakan 
(v) Membuat kaedah projek. 
(vi) Melaporkan dapatan. 

Istilah kognitif itu sendiri merujuk kepada aktiviti-aktiviti mental seperti 
berfikir, menaakul, menganalisis, membentuk konsep, menyelesaikan masalah dan 
sebagainya. Ketika pelajar sedang mendengar dan memahami kuliah yang 
disampaikan oleh pensyarah, pelajar tersebut sedang menekankan aspek kognitif. 
Kesediaan kognitif merujuk kepada kesediaan mental untuk mempelajari sesuatu. 
Apabila seseorang individu telah mencapai kesediaan mental, pencapaian 
akademiknya adalah selaras dengan usaha dan latihan yang dilaluinya (Ee Ah Meng, 
1997). 

Sebagai contoh seorang pelajar yang sedang membuat persediaan untuk 
menjadi juruteknik pendawaian elektrik, pelajar tersebut perlu memahami banyak 
fungsi pendawaian asas untuk membolehkannya menyusun atur rancangan 
pendawaian di sebuah bangunan. Ini adalah merupakan contoh aplikasi 
pembelajaran kognitif (Perry, 1982/1996). 

Pembelajaran kognitif dalam konteks kajian ini adalah berdasarkan kepada 
enam (6) tahap yang telah disenaraikan di bawah Taksonomi Kognitif Bloom (1956 ) 
dalam Mohd. Najib (2001). Tahap-tahap kognitif tersebut boleh dirujuk pada Jadual 
2 .1 . 

Jadual 2.1 : Taksonomi Kognitif Bloom (1956) 

Tahap Istilah | 

Pengetahuan : 
Ingat kembali mengenai idea, fakta asas, definisi, teori, hukum, tarikh. nyatakan, terangkan. 

peristiwa dan lain-lain daripada pembelajaran yang lepas. namakan, labelkan j 

Kefahaman 

Mengubah kefahaman daripada satu bentuk kepada bentuk yang lain. pilih. teranukan, tulis ; ; 
menyatakan idea-idea utama dalam ayat sendiri, menterjemah, memberi semuln ; 

contoh kepada konsep, menterjemah draf. 
i 

Penggunaan 
1 

Menggunakan maklumat dalam situasi yang baru, termasuk selesaikan, ramalknn. j 

menyelesaikan masalah menggunakan prinsip, kaedah, hukum, teori. cari, kcsilapan, bina 

formula. Bina graf daripada data dan lain-lain. alar 

Analisis 

Sesuatu yang kompleks dipecahkan kepada yang kccil, bezakan fakta bezakan, pasti. pilih 

daripada pendapat, kaitan kenal di antara bahagian, kenali siruktur 

organisasi. 

Sintesis 

Menyepadu, mencantum idea menjadi satu, usaha tersendiri bina. hasilkan. MI sun. 

menyelesaikan masalah, membuat ramalan, membuat klasifikasi. kembangkan 

Penilaian 

Membuat pertimbangan. termasuk memberi rasional, atas alasan pilih, bt-rikan. alnvin. 

dalaman atau luaran, mcnafsir dan mengkritik kri'ikan, buktikan 

Sumber : Mohd . Na j ib (2001) 

Ee Ah Meng (1997) menegaskan bahawa kesediaan psikomotor merujuk 

kepada kesediaan seseorang individu untuk melakukan aktiviti-aktiviti yang 
memerlukan koordinasi pergerakan otot. 

Walau bagaimanapun, pembelajaran psikomotor dalam konteks kajian ini 
adalah berdasarkan kepada tujuh (7) tahap yang telah disenaraikan di bawah 
Taksonomi Psikomotor Simpson (1972) dalam Mohd. Najib (2001). Tahap-tahap 
psikomotor tersebut boleh dirujuk pada Jadual 2.2. 

2.2.3 Pembelajaran Afektif 

Boon Pong Ying dan Ragbir Kaur (1998) menyatakan bahawa pembelajaran 
ini lebih bertujuan untuk menanamkan sikap dan nilai-nilai yang positif dalam diri 
seseorang individu. Pembelajaran afektif ini boleh dijalankan dengan dua cara iaitu 
melalui pembelajaran secara langsung dan pembelajaran tidak langsung seperti yang 
diilustrasikan pada Rajah 2.2. 

Pembelajaran 
Afektif 

2 E 
Pembelajaran 

Langsung 
Pembelajaran 

Tidak Langsung 

r 
• Moral 

• Pendidikan agama 

J 

• Permodelan 

• Teladan 

• Contoh-contoh yang positif 

• Aktiviti kumpulan J V 

Sumber : Boon Pong Y ing dan Ragbir K a u r (1998) 

Rajah 2.2 : Pembelajaran Afektif 

Dengan melihat perlakuan individu dalam persekitarannya, seorang pelajar 
dapat meniru (model) dan mengikuti contoh-contoh dan teladan yang positif dalam 
proses penyerapan nilai. Begitu juga dengan melihat dan meniru aktiviti-aktiviti 
kumpulan rakan sebaya yang positif, seorang individu dapat memperoleh nilai-nilai 
yang positif. 

Menurut Ee Ah Meng (1997), aspek afektif merujuk kepada sikap, nilai, 
minat dan perasaan seseorang individu. Kesediaan dari segi afektif adalah penting 
bagi menjamin keberkesanan pembelajaran murid-murid. 

Walau bagaimanapun, pembelajaran afektif yang dimaksudkan oleh Perry 
(1982/1996) adalah sesuatu yang terutamanya berhubung dengan sikap. 
Penggunaan amalan kerja yang selamat secara tetap dalam bengkel ialah merupakan 
satu contoh objektif pendidikan yang termasuk di dalam domain afektif atau domain 
nilai. 

Satu contoh kekurangan bagi pembelajaran afektif ialah mungkin sikap tidak 
bertanggungjawab terhadap penjagaan alat-alat. Pensyarah atau pengajar hendaklah 
bercakap dengan pelajar dan menggalakkan peningkatan sikap. Tanda peningkatan 
pembelajaran dalam domain afektif telah berlaku dapat dilihat jika perubahan laku 
pelajar nampak nyata. Dalam hal ini misalnya, pelajar mungkin mula 
membersihkan alat dengan betul dan meletakkannya semula di tempat simpanan 
yang betul. Kemungkinan domain afektif digambarkan dengan baik sekali dalam 
pengajaran teknikal oleh perasaan bangga diri dalam pekerjaan. Sikap pelajar 
digambarkan oleh tahap penjagaan dan rasa bangga yang mereka tunjukkan terhadap 
pekeijaan mereka (Perry, 1982/1996). 

Pembelajaran afektif dalam konteks kajian ini adalah berdasarkan kepada lima 
(5) tahap yang telah disenaraikan di bawah Taksonomi Afektif Krathwohl (1964) 
dan Grondlund (1970) dalam Mohd. Najib (2001). Tahap-tahap afektif tersebut 
boleh dirujuk pada Jadual 2.3. 

Jadual 2.3 : Taksonomi Afektif Krathwohl (1964) dan Grondlund (1970) 

Tahap Istilah 

Penerimaan 

Kesanggupan menghadiri, memberi perhatian, mengesan sesuatu 
perkara wujud. 

dengar, perhatian, 
tanya, pilih, tegur. 

Bertindak balas 

Bertindak balas dengan sukarela, berminat untuk melakukan sesuatu, 
menyertai perbincangan, melakukan lebih aktiviti daripada yang 
dikehendaki. 

tolong, jawab, 
kerjasama, laporkan, 

bincang, lakukan. 
Menghargai 

Memberi nilai kepada objek atau peristiwa, idea, konsep, proses dan 
lain-lain. Bukti tentang ciri harga dalam an, kehendak untuk 
memperbaiki, inisiatif, bertanggungjawab, menjadi ahli persatuan 
dan Iain-lain. 

jemput, arah, 
cadangan, kaji, 

tunjukkan, 
mempengaruhi. 

Organisasi 

Penyatuan nilai yang berlainan, penyelesaian konflik nilai dan 
membina satu set nilai, bertanggungjawab kepada perbuatan sendiri, 
membuat keputusan berdasarkan etika, rancang keijaya berdasarkan 
kekuatan/kelemahan sendiri, sertai debat dan lain-lain. 

banding, susun, 
tahankan, 

mengelola, jelaskan, 
habiskan, 

hukumkan. 
Perwatakan 

Mempunyai satu set nilai yang boleh mempengaruhi sebahagian 
besar gaya hidup, tingkah laku kekal dan boleh diramalkan. 

timbang, ubah suai, 
soal. 

Sumber : Mobd. Najib (2001) 

2.3 Kualiti Pengajaran Dan Pembelajaran 

Institusi pendidikan adalah institusi yang memberi khidmat pendidikan yang 
meliputi aktiviti penataran ilmu pengetahuan dan kemahiran, pembentukan sahsiah, 
dan penghayatan nilai-nilai yang diingini oleh para pelajar. Sistem pendidikan juga 
kadang-kadang disebut sebagai sistem yang mengeluarkan tenaga pekeija untuk 

aktiviti ekonomi. Para pelajar seolah-olah dianggap sebagai produk sistem 
pendidikan (Abdul Wahab, 1995). 

Kualiti pengajaran dan pembelajaran biasanya ditentukan oleh penilaian 
pelajar serta prestasi pelajar. Walau bagaimanapun, penilaian pelajar sahaja tidak 
boleh dijadikan panduan utama dalam penilaian (Shireen, 1995). 

Di antara piawai kualiti pengajaran dan pembelajaran yang diadaptasi 
daripada Abdul Wahab (1995) adalah seperti yang disenaraikan di bawah:-

(i) Pensyarah akan memastikan setiap perkara yang diajar difahami oleh 
setiap pelajar dan pengajarannya disesuaikan mengikut kemampuan 
pelajar. 

(ii) Pensyarah akan memastikan suasana dalam kelas dan makmal serta 
kaedah yang digunakan akan menggalakkan pembelajaran semua 
pelajar. 

(iii) Pihak pengurusan akan memastikan pensyarah diberi latihan 
secukupnya dalam mata pelajaran yang diajarinya. 

(iv) Pensyarah boleh secara kumpulan dan muafakat memberi fokus dan 
kebajikan setiap pelajar. 

Mengubah 

Corak 

Minda 

M Pengetahuan 

F, 
M 
B Kemahiran 

I 
N N 
A 

Pengalaman 

Rckod 

Prestasi 

Cemerlang 

Nilai 

Bertnmbah 

Tawaran 

Ganjaran 

Menarik 

Sumber : Victor S.L T a n (2000) 

Rajah 2.3 : Model Motivasi Berteraskan Nilai (MBN) 

